
Дүниежүзілік банк миссиясы – өмір сүруге қолайлы планетада 

кедейліктен тыс әлем құру  
 

КОНСУЛЬТАЦИЯЛАРҒА АРНАЛҒАН АҚПАРАТ 

 

ДҮНИЕЖҮЗІЛІК БАНКТІҢ ҚАЗАҚСТАН РЕСПУБЛИКАСЫМЕН 

НЕГІЗДЕМЕЛІК СТРАТЕГИЯЛЫҚ СЕРІКТЕСТІГІ  

 

Серіктестіктің негіздемелік стратегиясы (СНС) елдің ұлттық даму стратегиясына сәйкес 

Дүниежүзілік банк тобымен серіктестікте мемлекеттің алдағы бес жылға арналған басым 

бағыттары мен серіктестік бағдарламасын айқындайтын стратегиялық жоспар болып 

табылады. 

 

СНС - Дүниежүзілік банк тобының үкіметтерді, азаматтық қоғам ұйымдарын, бизнес 

өкілдерін және халықаралық серіктестерді қоса алғанда, негізгі мүдделі тараптармен тығыз 

ынтымақтастықта және кең ауқымды консультациялар негізінде әзірленетін құжаты болып 

табылады. Құжат күшіне енгенге дейін ДБТ-ға мүше 189 елдің өкілдері кіретін 

Дүниежүзілік банк тобының Директорлар кеңесінде талқылаудан өтеді, содан кейін 

пысықталып, ашық қолжетімділікте жарияланады. 

 

2020-2025 жылдарға арналған серіктестіктің бұрынғы негіздемелік стратегиясы. 

2020-2025 жылдарға арналған серіктестіктің негіздемелік стратегиясы Үкіметтің бәсекеге 

қабілеттілікті арттыруға, мемлекеттік басқаруды жетілдіруге (оның ішінде мемлекеттік 

қызметтер көрсету стандарттарын жақсарту арқылы), сондай-ақ қоршаған ортаны қорғауға 

бағытталған басымдықтарына сәйкес жасалды және елге дамудың келесі кезеңіне көшуге 

қолдау көрсету мақсатында ұсынылды.  

 

2020-2025 жылдарға арналған СНС негізгі бағыттары : 

• инклюзивті экономикалық өсуді қолдау; 

• адами капиталды нығайту; 

• тұрақты, орнықты және төмен көміртекті өсуді қамтамасыз ету. 

 

Мемлекеттік сектордың тиімділігін арттыру және институционалдық даму барлық бағыттар 

бойынша маңызды тақырып ретінде қарастырылды. 

 

2026-2031 жылдарға арналған серіктестіктің негіздемелік стратегиясы 

Аталмыш мезетте Дүниежүзілік банк тобы 2026-2031 жылдарға арналған Серіктестіктің 

жаңа негіздемелік стратегиясын әзірлеуді бастады және оны 2026 жылғы наурыз айында 

Директорлар кеңесінің қарауына ұсынатын болады. 2026 жылдың ақпан айында 

Дүниежүзілік банк алдағы кезеңге арналған басым бағыттар мен стратегиялық жобаларды 

талқылау мақсатында үкіметтік емес ұйымдар мен жекеменшік сектор өкілдерімен, сондай-

ақ Қазақстан Республикасының Үкіметімен консультациялар өткізуді жоспарлап отыр. 

Жаңа стратегияның негізгі басымдықтары ретінде Қазақстан Республикасы Үкіметіне 

инфрақұрылымды жаңғыртуда, экономиканың бәсекеге қабілеттілігін арттыруда және 

сапалы жұмыс орындарын құруда қолдау көрсету, сондай-ақ декарбонизация үдерістерін 

жеделдету және климаттық тәуекелдерге төзімділікті нығайту мәселелері енді. Аталмыш 

мезетте негізгі бағыттар легі келесі басымдықтарды құрайды: 

 

• көлік және цифрлық байланысты арттыру; 

• су және энергетика секторларында сапалы қызметтерді сенімді әрі үздіксіз көрсетуді 

қамтамасыз ету; 

• мемлекеттік институттардың тиімділігін арттыру және квазимемлекеттік секторды 

реформалау арқылы нарықтық экономикаға өтуді қолдау; 

• қаржы нарықтарын дамыту; 

• жекеменшік инвестициялар ағынын ынталандыру; 

• кәсіби дағдыларды кеңейту және инновациялар экожүйесін дамыту; 

• климаттық реттеу тетіктерін күшейту, оның ішінде шығарындылар саудасы жүйесін 

(ETS) дамыту және климаттық тәуекелдерге төзімділікті арттыру шараларын енгізу; 

• жаңартылатын энергия көздерін пайдалануды кеңейту; 

• табиғи ресурстарды басқарудың тиімділігін арттыру және экожүйелерді қалпына 

келтіру. 

 

ДҮНИЕЖҮЗІЛІК БАНК ТОБЫ ТУРАЛЫ АҚПАРАТ 

 

1944 жылы құрылған сәттен бастап Дүниежүзілік банк тобы бір ғана институттан дамудың 

бес институтынан тұратын өзара тығыз байланысқан топқа Халықаралық қайта құру және 

даму банкі (ХҚҚДБ), Халықаралық даму қауымдастығы (ХДҚ), Халықаралық қаржы 

корпорациясы (ХҚК), Инвестицияларға кепілдік беру жөніндегі көпжақты агенттік  

(ИҚКБА) және Инвестициялық дауларды реттеу жөніндегі халықаралық орталық  

(ИДРХО) айналды. Аталған институттар білімді, қаржыландыруды және халықаралық 

тәжірибені пайдалану арқылы кедейлік деңгейін төмендетуге және орнықты дамуға 

жәрдемдеседі. Дүниежүзілік банк тобы мүше елдерге әлеуметтік-экономикалық саясатты 

қалыптастыру мәселелері бойынша қаржыландыру және консультациялық қолдау 

көрсетеді, жекеменшік секторды дамытуға инвестиция салады, сондай-ақ орнықты және 

тұрақты өсуді қамтамасыз ету мақсатында инвестициялық кепілдіктер ұсынады, сол секілді 

инвестициялық дауларды реттеуге жәрдемдеседі. 

 

ХҚҚДБ және ХДҚ, жалпылай түрде  Дүниежүзілік банк атауымен белгілі бұл институттар 

өзара бірін-бірі толықтыратын рөлдерді атқарады.  Олар орташа табысты елдерде орнықты 

экономикалық өсуді қолдау үшін даму жобаларын іске асыруға арналған қаржыландыруды 

және аналитикалық қолдауды қамтамасыз етеді, сондай-ақ әлемнің ең аз дамыған 

елдеріндегі кедейлік деңгейін төмендетуге жәрдемдеседі.  

ХҚК — жекеменшік секторға бағытталған даму саласындағы ең ірі жаһандық институт. Ол 

экономикалық дамуды гуманитарлық міндеттерді шешу арқылы ұштастыра отырып, 

жекеменшік сектордың өсуіне ықпал етеді. ИҚКБА дамушы елдерге тікелей шетелдік 

инвестициялардың келуіне инвесторлар мен кредиторларға кепілдіктер беру арқылы 

жәрдемдесіп, экономикалық өсуді қолдауға бағытталған қызмет атқарады. ИДРХО 

инвесторлар мен мемлекеттер арасындағы дауларды шешуге арналған негізгі платформа 

болып табылады. Ол халықаралық инвестициялық келісімдердің көпшілігінде, сондай-ақ 

көптеген ұлттық инвестициялық заңнамалар мен келісімшарттарда кеңінен қолданылады. 

http://web.worldbank.org/WBSITE/EXTERNAL/EXTRUSSIANHOME/EXTRUSSABOUTUS/0,,contentMDK:21510501~pagePK:51123644~piPK:329829~theSitePK:2871872,00.html
http://web.worldbank.org/WBSITE/EXTERNAL/EXTRUSSIANHOME/EXTRUSSABOUTUS/0,,contentMDK:21510501~pagePK:51123644~piPK:329829~theSitePK:2871872,00.html
http://www.worldbank.org/eca/russian/ida/
http://www.ifc.org/wps/wcm/connect/Multilingual_Ext_Content/IFC_External_Corporate_Site/Home_RU
http://www.ifc.org/wps/wcm/connect/Multilingual_Ext_Content/IFC_External_Corporate_Site/Home_RU
http://www.miga.org/
http://www.miga.org/
https://icsid.worldbank.org/ICSID/Index.jsp
https://icsid.worldbank.org/ICSID/Index.jsp

ҚАРЖЫ ӨНІМДЕРІ МЕН ҚЫЗМЕТТЕРІ  

Дүниежүзілік банк тобы мүше елдерге төмен пайыздық мөлшерлемемен қарыздар, 

пайызсыз несиелер мен гранттар, сондай-ақ жекеменшік сектор мен квазимемлекеттік 

ұйымдарға коммерциялық қаржыландыру, консультациялық қызметтер,  сол секілді 

кепілдіктер ұсынады. ДБТ білім беру, денсаулық сақтау, мемлекеттік басқару, 

инфрақұрылым, өнеркәсіп, қаржы секторы және ауыл шаруашылығы салаларының дамуын, 

сондай-ақ қоршаған ортаны қорғау мен табиғи ресурстарды басқаруды қолдайды. 

 

Көптеген серіктестер әртүрлі секторлар мен дамушы өңірлердегі бастамаларды басқару 

бойынша қолдау сұрайды. Кейбір жобалар Үкіметтермен және басқа да халықаралық қаржы 

институттарымен, сондай-ақ коммерциялық банктермен, экспорттық кредит 

агенттіктерімен және жекеменшік инвесторлармен бірлесіп қаржыландырылады. Бұл ретте 

дамуға көрсетілетін көмектің тиімділігін арттыру мақсатында Дүниежүзілік банк тобының 

өз ресурстары екіжақты және көпжақты донорлардың, сондай-ақ өз қаражаттарын 

Дүниежүзілік банк тобына сеніп тапсыратын корпоративтік донорлардың ресурстарымен 

қатар пайдаланылады. 

 
ИННОВАЦИЯЛЫҚ БІЛІММЕН БӨЛІСУ 

Дүниежүзілік банк тобы (ДБТ) қаржылық ресурстар берумен ғана шектелместен, дамушы 

елдерге және жекеменшік сектордағы серіктестерге даму мәселелері бойынша 

стратегиялық консультациялар, зерттеулер мен талдау, сондай-ақ техникалық көмек 

көрсетеді. Дүниежүзілік банк тобының қаржыландыруы дамушы елдерге шешім қабылдау 

үшін жан-жақты әрі дәлелді ақпарат алуға мүмкіндік беретін терең әрі мұқият жүргізілген 

аналитикалық жұмысқа негізделеді. Сонымен қатар, ДБТ клиент елдердің 

институционалдық әлеуетін нығайтуды қолдайды және оларға үздік халықаралық тәжірибе 

мен озық білімге қол жеткізуді қамтамасыз етеді. Дүниежүзілік банк өз білімін тарату 

тәсілдерін клиент елдер арасында және кең жұртшылыққа жеткізу мақсатында үнемі 

жетілдіріп отырады. 

 

ҚАЗАҚСТАНДАҒЫ ДҮНИЕЖҮЗІЛІК БАНК ТОБЫ 

 

Қазақстан 1992 жылы Дүниежүзілік банкке, 1993 жылы Халықаралық қаржы 

корпорациясына (ХҚК) және Инвестицияларға кепілдік беру жөніндегі көпжақты 

агенттікке (ИҚКБА), ал 2000 жылы Инвестициялық дауларды реттеу жөніндегі 

халықаралық орталыққа (ИДРХО) мүше ретінде енді. Содан бері Дүниежүзілік банк 

Қазақстанға жалпы сомасы 8 миллиард АҚШ долларынан асатын 50-ден астам қарыз 

ұсынды, ал Халықаралық қаржы корпорациясының жиынтық инвестициялары 60-тан астам 

жобаға бағытталған 2,6 миллиард АҚШ долларынан асты.  

 

Өткен жылдар ішінде Дүниежүзілік банк пен Қазақстан Республикасы Үкіметінің бірлескен 

күш-жігері Солтүстік Арал теңізін қалпына келтіру, ормандарды сақтау, елдің энергиямен 

жабдықтау жүйесін жаңғырту, кәсіптік және техникалық білім беру жүйесін дамыту, 

денсаулық сақтау саласын жаңғырту, технологияларды коммерцияландыру және басқа да 

көптеген маңызды нәтижелерге қол жеткізуге ықпал етті. Инфрақұрылымды дамытуға 

бағытталған негізгі инвестициялар, оның ішінде «Батыс Еуропа – Батыс Қытай» 

халықаралық көлік дәлізінің ірі учаскелерін салу аталған ілгерілеуді айқын көрсетеді. Бұл 

саладағы маңызды жобалар қатарына БАКАД мемлекеттік-жекеменшік серіктестік жобасы 

https://treasury.worldbank.org/en/about/unit/treasury/ibrd-financial-products
https://treasury.worldbank.org/en/about/unit/treasury/ibrd-financial-products
https://treasury.worldbank.org/en/about/unit/treasury/ibrd-financial-products
https://www.miga.org/

бойынша тендерді құрылымдау және өткізу, сондай-ақ Алматы әуежайының жаңа 

жолаушылар терминалын қаржыландыру жатады. 

 

Аталған қолдауға қосымша ретінде Дүниежүзілік банк тобы жергілікті қаржы институттары 

арқылы микро, шағын және орта бизнеске — оның ішінде әйел кәсіпкерлер мен ауылдық 

агробизнеске — нысаналы көмек көрсетті. Бұл инклюзивті экономикалық өсуді ілгерілетуге 

және ел экономикасының орнықтылығын арттыруға мүмкіндік берді. 
 

Бүгінде Дүниежүзілік банк Қазақстанның экономиканы декарбонизациялау бағытындағы 

бастамаларын қолдай отырып, 2060 жылға қарай көміртектік бейтараптыққа қол жеткізуге, 

сондай-ақ Метан жөніндегі жаһандық бастама шеңберінде қабылданған міндеттемелерді 

орындауға ықпал етуде. 

 
ҚОЛДАНЫСТАҒЫ ПОРТФЕЛЬ 

Халықаралық қайта құру және даму банкінің (ХҚДБ) қолданыстағы портфелі жалпы таза 

резервтелген қаржыландыру көлемі 749,23 млн АҚШ долларын құрайтын 4 инвестициялық 

операцияны, оның ішінде траст қоры қаражаты есебінен қаржыландырылатын екі жобаны 

қамтиды. Екі жоба — Қазақстанның инклюзивті экономикасы үшін жедел цифрландыру 

жобасы (DARE) және Тұрақтылық пен көлік байланысын арттыру жобасы (TRACE) — 

Дүниежүзілік банктің Директорлар кеңесі тарапынан мақұлданғанымен, әлі күшіне енген 

жоқ. Атап айтқанда, DARE жобасына қол қойылып, Қазақстан Республикасы Парламенті 

тарапынан ратификацияланған, ал TRACE жобасы бойынша қарыз және кепілдік 

келісімдеріне қол қою күтілуде.  

 

ХКҚ бағдарламасы Дүниежүзілік банк тобының мемлекетімізге қатысты стратегиясын 

қолдайды және экономиканы әртараптандыру, бәсекеге қабілеттілікті арттыру мен жұмыс 

орындарын құру сияқты негізгі басым бағыттарда инвестициялар мен консультациялық 

қызметтерді ұсынуды қамтиды. 2026 жылғы 15 қаңтардағы жағдай бойынша ХҚК-ның 

Қазақстандағы жалпы инвестициялық портфелі 234 млн АҚШ долларын құрады. Аталған 

портфель инфрақұрылымдық жобаларға (оның ішінде Алматы әуежайы), қаржы 

институттарына, сондай-ақ өндіріс пен қызмет көрсету салаларына бөлінген.  

 

Инвестицияларға кепілдік беру жөніндегі көпжақты агенттіктің (ИҚКБА) операциялық 

портфелі 2026 жылғы қаңтардағы көрсеткішке сәйкес Қазақстан темір жолы ұлттық 

компаниясының (ҚТЖ) капиталдық инвестициялар бағдарламасын қаржыландыру 

мақсатында 554,7 млн швейцар франкіне дейін (шамамен 621,2 млн АҚШ доллары) немесе 

инвестициялар сомасының 95%-ына дейін мемлекеттік қаржылық міндеттемелердің 

орындалмау тәуекелінен сақтандыруды көздейді. Бағдарлама келесі бағыттарды қамтиды : 

(i) ұлттық және транзиттік жолаушылар мен жүк тасымалдары үшін пайдаланылатын 

теміржол желісін қалпына келтіру, күрделі және ағымдағы жөндеу; (ii) электрлі жүк және 

жолаушылар локомотивтерін сатып алу; және (iii) жолаушылар вагондарын сатып алу. 

 
ІСКЕ АСЫРЫЛУ КЕЗЕҢІНДЕГІ ХҚДБ ЖОБАЛАРЫ 

Аталмыш мезетте іске асыру кезеңіндегі жоба (Төмендегі 1 кестені қараңыз):  

 

1. PROGREEN: Ландшафттарды орнықты қалпына келтіру жобасы (2023-2026 

жж., 2 млн АҚШ доллары көлеміндегі грант). Жобаның мақсаты — Оңтүстік Қазақстан 

өңірінде фермерлер мен жергілікті қауымдастықтардың мүддесіне сай деградацияға 

ұшыраған ландшафттарды қалпына келтіру тәжірибесін кеңейту. Қалпына келтіру тәсілі 

қорғалатын аумақтарда орман аумағын арттыруды және іргелес ауыл шаруашылығы 

жерлерінде жеке орман шаруашылығын дамытуды көздейді. Жоба өнеркәсіп пен халықтың 

ағаш материалдарына, ағаш биомассасына, отын мен жем-шөпке деген сұранысын 

қанағаттандыру, сондай-ақ экожүйеге түсетін жүктемені азайту мақсатында тез өсетін және 

өзге де өнімді ағаштар мен бұталар плантацияларын құруды қаржыландырады. 

2. Нарыққа енгізу жөніндегі серіктестік жобасы (2025-2028 жж., 4,8 млн АҚШ 

доллары көлеміндегі грант). Жоба Қазақстанда шығарындылар квоталары саудасы жүйесін 

(ШҚСЖ) дамытуға және жетілдіруге, сондай-ақ көміртекті бағалау тетіктерін елдің 

экономикалық стратегиясына интеграциялауға бағытталған. Сонымен қатар жоба ішкі 

көміртек кредиттері нарығын дамытуға және халықаралық көміртек нарығында көміртек 

кредиттерімен сауда жасау стратегиясын қалыптастыруға ықпал етеді деп күтілуде. 

3. Қазақстанның инклюзивті экономикасына арналған жедел цифрландыру 

жобасы (2024-2028 жж., жобаның жалпы құны 128,68 млн АҚШ доллары, оның ішінде 

Дүниежүзілік банк қарызы — 92,4 млн АҚШ доллары). Жобаның мақсаты — Қазақстанның 

барлық аумағын, әсіресе қызмет көрсету деңгейі төмен өңірлерін жоғары сапалы әрі 

қолжетімді кеңжолақты интернетпен қамтамасыз ету. Жоба цифрлық инфрақұрылымды 

дамытуға, ақпараттық-коммуникациялық технологияларға қолжетімділікті кеңейтуге, 

сондай-ақ экономиканың және қоғамның цифрлық трансформациясына жағдай жасауға 

бағытталған. Жоба аясында цифрлық платформаларды, «ақылды» шешімдер мен 

инновацияларды дамыту бойынша іс-шаралар іске асырылып, бұл экономикалық өсуді 

жеделдетуге және халықтың өмір сүру сапасын арттыруға мүмкіндік береді. 

4. Тұрақтылық пен көлік байланысы сапасын арттыру жобасы (TRACE) (2025-

2032 жж., жобаның жалпы құны 1 528,84 млн АҚШ доллары, оның ішінде Дүниежүзілік 

банк қарызы — 650 млн АҚШ доллары). Жобаның мақсаты — Жезқазған–Қарағанды дәлізі 

бойында қауіпсіз, тиімді және климаттық өзгерістерге төзімді көлік қатынасын қамтамасыз 

ету, сондай-ақ жол секторын басқару тәжірибесін жетілдіру. Жоба Жезқазған–Қарағанды 

автожолын қайта жаңғыртуды, өткізу қабілетін арттыруды және климаттық тұрақтылықты 

күшейтуді, сондай-ақ жол шаруашылығын басқарудың озық технологиялары мен әдістерін 

енгізуді қамтиды. Жоба шеңберінде көлік байланысын жақсартуға және өңірлік дамуды 

қолдауға бағытталған іс-шаралар жүзеге асырылады. 

 

 

1 Кесте: ХҚҚДБ инвестициялық операциялар портфелі 

# Жоба атауы Келісілді 

Аяқталу 

мерзімі 

Сомасы 

млн. 

Игеру 

млн. Статус 

1 
Нарыққа енгізу жөніндегі 

серіктестік жобасы (грант) 2023 31/12/2026 $4,80 $1,18 белсенді 

2 

PROGREEN:  
Ландшафттарды орнықты 

қалпына келтіру жобасы 

(грант) 2023 31/07/2026 $2,00 $0,30 белсенді 

3 

Қазақстанның инклюзивті 

экономикасына арналған 

жедел цифрландыру жобасы 2024 31/12/2028 $92,43 $0,00 

іске 

асырылуы 

күтілуде 

Нақтырақ ақпаратты Қазақстандағы Дүниежүзілік банктің веб-сайтынан, «Қазақстандағы 

жобалар» бөлігінен таба аласыз www.worldbank.org/kz. 

 
 

БІРЛЕСКЕН ЭКОНОМИКАЛЫҚ ЗЕРТТЕУЛЕР БАҒДАРЛАМАСЫ  

2003 жылдан бастап Дүниежүзілік банк Бірлескен экономикалық зерттеулер бағдарламасы 

(БЭЗБ) шеңберінде көрсетілетін консультациялық қызметтер мен аналитикалық жұмыстың 

аясын едәуір кеңейтті. БЭЗБ Үкіметтің стратегиялық басымдықтары негізінде құрылып, 

даму, басқару және мемлекеттік қызметтер көрсету мәселелеріне ерекше назар аударады. 

Бағдарлама Үкімет тарапынан қаржыландырылады, бұл мемлекеттің жоғары деңгейдегі 

қатысуын қамтамасыз етеді, ал Дүниежүзілік банктің елдің дамуына қосатын үлесі 

қаржыландырумен ғана шектелмейді. Экономикалық зерттеулер бағдарламасының 

бағыттары мен ауқымы Үкімет пен Дүниежүзілік банк арасындағы келісім негізінде 

айқындалады. 

 

2003 жылдан бері Үкімет реформаларының ауқымды бағдарламасына айтарлықтай септігін 

тигізген, жоғары деңгейдегі 20 миға шабуыл сессияларын қоса есептегенде, 100-ден астам 

аналитикалық жұмыстар жүзеге асырылды. Соңғы жылдары БЭЗБ аясында қол жеткізілген 

негізгі нәтижелердің қатарына, басқаларымен бірге, инвестициялық саясат 

тұжырымдамасы мен іс-қимыл жоспарын әзірлеуге көрсетілген техникалық көмек, 

жергілікті өзін-өзі басқару туралы заңды әзірлеуді қолдау, агломерациялар туралы заң 

жобасын әзірлеуге жәрдем, сондай-ақ 2024 жылғы наурызда Үкімет қабылдаған ең төменгі 

жалақыны есептеу әдістемесін әзірлеуге көрсетілген қолдау және өзге де көптеген 

бастамалар жатады. 

 

2025–2029 қаржы жылдарына арналған БЭЗБ бойынша Негіздемеліккелісім (2024 жылғы 

10 қыркүйекте күшіне енген) Үкімет үшін басым болып табылатын бағыттарға негізделген. 

БЭЗБ-ның жыл сайынғы бағдарламасына 2025 жылғы қазанда қол қойылды және, ол өзге 

де бағыттармен қатар, білім беруді дамыту, заң үстемдігін нығайту, институционалдық 

әлеуетті арттыру және мемлекеттік сектордың тиімділігін күшейту, салық-бюджет 

саясатын жетілдіру сияқты басым салаларды қамтиды.   

 

Соңғы бірнеше жыл ішінде Дүниежүзілік банк қаржыландырған негізгі аналитикалық 

зерттеулердің қатарына Қазақстанның мемлекеттік қаржыларына шолу, Қазақстанның тау-

кен өндіру секторының диагностикасы, адами капиталды дамыту жөніндегі зерттеу, 

Қазақстан экономикасы туралы баяндама, климаттың өзгеруі мен даму жөніндегі есеп, 

қаржы жүйесінің тұрақтылығын бағалау бағдарламасы, Қазақстандағы әл-ауқатты бағалау 

және басқа да зерттеулер кіреді. Сонымен қатар, Дүниежүзілік банк Қазақстандағы 

проблемалық активтер нарығына бағалау жүргізіп, нарықтық құралдарды пайдалана 

отырып жұмыс істемейтін кредиттерді қысқарту бойынша ұсынымдар әзірледі. 
 

 

4 

Тұрақтылық пен көлік 

байланысы сапасын арттыру 

жобасы (TRACE) 2025 30/06/2032 $650,00 $0,00 

іске 

асырылуы 

күтілуде 

 БАРЛЫҒЫ   $749,23 $1,48  

http://www.worldbank.org/kz

ХҚК ҚОЛДАНЫСТАҒЫ ПОРТФЕЛІ  

Қазіргі уақытта Халықаралық қаржы корпорациясының (ХҚК) әзірлену сатысындағы 

жобаларының жалпы көлемі 1,2 млрд АҚШ долларынан асады. Олардың қатарына Алматы 

қаласы әкімдігінің жасыл облигациялар шығарылымын қаржыландыру, «Қазақстан темір 

жолы» ұлттық компаниясы АҚ-ның Алматы теміржол айналма жолы учаскесін және 

«Дарбаза – Мақтаарал» учаскесін дамыту жөніндегі жобасына қолдау көрсету, сондай-ақ 

шағын және орта бизнесті (ШОБ) және гендерлік инклюзивтілікті қолдауға бағытталған 

қаржы институттарымен ынтымақтастық кіреді. 

 

ХҚК-ның консультациялық қызметтері мемлекеттік-жекеменшік серіктестік (МЖС) 

жобаларын іске асыруды қолдауға, электрмобиль инфрақұрылымын дамытуға және электр 

көліктерін құрастыруды жергілікті талаптарға сәйкестендіруге жәрдемдесуге бағытталған. 

Сонымен қатар, ХҚК Алматы қаласы әкімдігімен бірлесіп қалдықтарды кәдеге жарату 

мәселелері бойынша консультациялық қолдау көрсетеді. Қазақстан Республикасының 

Қаржы нарығын реттеу және дамыту агенттігімен серіктестік аясында ХҚК қаржы 

секторында ESG күн тәртібін ілгерілету, сондай-ақ Қазақстанда проблемалық активтер 

нарығын ашуға бағытталған реформаларды қолдау бойынша ынтымақтастық орнатуда 

 

Қаржы секторында ХҚК қолдауымен Қазақстан Орталық Азиядағы ESG ақпаратын 

міндетті түрде ашу талаптарын және экологиялық әрі әлеуметтік тәуекелдерді басқару 

жөніндегі нұсқаулықтарды енгізген алғашқы ел атанды. Бұл инвестициялық ахуалдың 

ашықтығы мен орнықтылығын арттыруға мүмкіндік берді. Сонымен қатар, қаржылық 

қолжетімділік пен тұрақтылықты күшейту мақсатында микрофинанс ұйымдарын банктерге 

трансформациялау бойынша жұмыстар жүргізілуде. Осы ретте ХҚК өз қызметін белсенді 

түрде жалғастырып, микрокредиттік ұйымдарды қаржыландыру арқылы шағын және орта 

бизнесті қолдауды кеңейтуде, ерекше назар елдің ең шалғай өңірлеріндегі кәсіпкерлерді 

және әйелдер кәсіпкерлігін қаржыландыруға аударылады. 

 

Жапония Үкіметінің қолдауымен Дүниежүзілік банк тобы мемлекеттік және 

квазимемлекеттік сектор өкілдеріне арналған CP3P сертификаттау бойынша оқыту 

бағдарламасын өткізуде. Аталған оқыту мемлекеттік-жекеменшік серіктестік (МЖС) 

жобаларын әзірлеу мен басқару саласында практикалық дағдыларды қалыптастыруға 

бағытталған және күрделі инфрақұрылымдық бастамаларды табысты іске асыруға 

мүмкіндік береді. 

 
ДҮНИЕЖҮЗІЛІК БАНКТІҢ ДАЯРЛАНУ САТЫСЫНДАҒЫ ЖОБАЛАРЫ  

Халықаралық қайта құру және даму банкінің (ХҚДБ) әлеуетті және әзірлену үстіндегі 

жобалар портфелі дайындықтың әртүрлі сатыларындағы бірқатар басым бастамаларды 

қамтиды (төменде қараңыз). Елдік бағдарламаны кеңейту үшін мынадай мүмкіндіктер 

ұсынылған: (i) нәтижеге бағдарланған бағдарламалар (PforR) және мемлекеттік кепілдіктер 

сияқты жаңа құралдарды пайдалану; (ii) квазимемлекеттік сектор субъектілеріне және 

төлем қабілетті жергілікті атқарушы органдарға мемлекеттік кепілдікпен қарыздар беру 

(соңғысы қазіргі уақытта ұлттық заңнама шеңберінде шектелген); (iii) жекеменшік немесе 

квазимемлекеттік кәсіпорындарға Халықаралық қаржы корпорациясы (ХҚК) мен 

Инвестицияларға кепілдік беру жөніндегі көпжақты агенттік (ИҚКБА) тарапынан 

нысаналы қолдау көрсету; (iv) ұлттық валютадағы қарыздар ұсыну және мемлекеттік 

қарызды басқару саласындағы қолдау. 

1. Бюджеттік қолдау көрсету жобасы: даму саясатын қолдау жөніндегі операция 

(бағдарламалық сериядағы екінші операция, 600 млн АҚШ доллары). Қарыздың түпкілікті 

көлемі мен оны мақұлдау мерзімдері негізгі реформалардың орындалуына және алдын ала 

келісілген барлық шаралардың дайындық деңгейіне байланысты болады. Қазіргі уақытта 

реформалар матрицасы энергетика секторындағы реформаларды, бәсекеге қабілетті 

цифрлық және қаржы нарықтарын дамытуды, сондай-ақ халықтың аз қамтылған топтарын 

қорғау мен өңірлік дамуды қамтиды. Реформалар матрицасын түпкілікті аяқтау күтілуде.  

2. Қазақстандағы теміржол қатынасын және көлік байланысын 

трансформациялау жобасы (ХҚДБ кепілдігі) (««Қазақстан темір жолы» ҰК» АҚ, 1,4 млрд 

АҚШ доллары, көпкезеңді бағдарлама). Бағдарламаның бірінші кезеңі Мойынты – 

Қызылжар жаңа теміржол желісін салуды қамтиды, бұл Орта дәліздің өткізу қабілетін 

арттыруға мүмкіндік береді. Сондай-ақ бағдарлама қаржы нарықтарынан қаражат тарту 

әлеуетін кеңейту мақсатында ҚТЖ-на техникалық көмек көрсетуді көздейді. Екінші кезең 

Алтынкөл – Жетіген учаскесінде кірме жолдар мен екінші жолдардың жекелеген бөліктерін 

салуды, сондай-ақ біржолды теміржол желілерінің өткізу қабілетін едәуір арттыратын 

жекелеген учаскелерде сигнал беру жүйелерін орнатуды қамтитын болады. Жоба Қазақстан 

Республикасының Үйлестіру кеңесі мен Инвестициялық штабы тарапынан мақұлданған. 

Дүниежүзілік банк Директорлар кеңесінің отырысы 2026 жылғы наурыз айына 

жоспарланып отыр. 

3. Солтүстік Арал теңізін өңірлік дамыту және қалпына келтіру жобасы. 

РРССАМ-1 жобасын іске асыру барысында жинақталған тәжірибе негізінде Үкімет 

Дүниежүзілік банктің қолдауымен жаңа жобаның техникалық-экономикалық негіздемесін 

(ТЭН) аяқтады. Жоба су ресурстарын пайдаланудың тиімділігін арттыруға және климаттың 

өзгеруіне бейімделген ауыл шаруашылығы тәсілдерін енгізуге бағытталған, бұл Қызылорда 

облысының дамуына және экологиялық дағдарысты еңсеруге ықпал етеді. Үкімет жобаның 

басым мәртебесін Эр-Рияд қаласында өткен One Water саммиті аясында Өзара түсіністік 

туралы меморандумға қол қою арқылы растады. Келесі қадам — ТЭН пакетін мемлекеттік 

сараптамада бекіту. Алайда оны қараудың 2023 жылғы тамыздан бері кешіктірілуі жобаны 

дайындау үдерісіне қатысты алаңдаушылықтар туындатып отыр. 

4. Қамбар-Ата СЭС-1 құрылысы жобасы(кезең-кезеңімен қаржыландыру, жалпы 

құны 1,5 млрд АҚШ доллары, Қазақстанның үлесі — 500 млн АҚШ доллары). Орталық 

Азиядағы су-энергетикалық ынтымақтастық жөніндегі өңірлік жоба аясында Қырғыз 

Республикасы, Өзбекстан және Қазақстан Қамбар-Ата ГЭС-1 жобасын қаржыландыру және 

салу туралы келісімге келді. Жобаны қаржыландырудың жеке несие немесе САмұрық 

қазына арқылы мемлекеттік кепілдікпен қарыз алу секілді бірнеше нұсқалары 

қарастырылуда. Дүниежүзілік банк халықаралық стандарттарға сәйкес жобаны дайындауға 

қолдау көрсете отырып, жетекші ұйымдастырушы ретінде әрекет етеді. Қазақстан, Қырғыз 

Республикасы және Өзбекстан Дүниежүзілік банкке әр ел бойынша 500 млн АҚШ 

долларынан қаржыландыруға өтінімдер жолдады. Жобаны Қазақстан Республикасы 

Үкіметінің халықаралық қаржы ұйымдарымен ынтымақтастық жөніндегі Үйлестіру 

кеңесінде қарау күтілуде. Дүниежүзілік банк Директорлар кеңесінің отырысы 2026 жылғы 

наурыз айына жоспарланған. 

5. Энергетика және коммуналдық секторларды жаңғырту жобасы («Бәйтерек», 

ТКШ-ны жаңғырту және дамыту жөніндегі Қазақстан орталығы — мемлекеттік кепілдіктегі 

жоба) – Дүниежүзілік банк тобының су ресурстары, қалалық даму және энергетика 

жөніндегі командалары «Энергетика және коммуналдық секторларды жаңғырту» ұлттық 

жобасын қолдау үшін қаржыландыру құралын айқындау бағытында жұмыс жүргізуде.  

6. Өнімді инновацияларды ынталандыру жобасының екінші кезеңі 

(ӨИЫЖ) (шамамен 75 млн АҚШ доллары). Жоба 2024 жылғы желтоқсанда Үйлестіру 

кеңесі тарапынан мақұлданды, Қаржы министрлігінен ресми сұрау алынды және қазіргі 

уақытта жоба тұжырымдамасын әзірлеу жұмыстары жүргізілуде.  

7. Бейнеу – Сексеуіл автомобиль жолын салу жобасы (Министерство транспорта, 

ҚазАвтоЖол) (Көлік министрлігі, «ҚазАвтоЖол» ҰК» АҚ; жобаның алдын ала жалпы құны 

— 1,5 млрд АҚШ доллары; ХҚДБ мен ЕҚДБ тарапынан параллель қаржыландыру 

жоспарлануда). Жоба Үйлестіру кеңесі тарапынан мақұлданды.  

